
 ప్రథమాశ్వాసము  





మ. పరిఖాంభోనిధి నప్పురంబు ప్రతిబింబం బొప్పు నేవేళ దు

     ర్ధరభూలోకధురంధరాహిరవఫూత్కారోత్థకీలావళిం

     బరితాపంబు వహించి భోగినులతోఁ బాతాళముం బాసి భా

     సురవాఃకేళికి వచ్చుభోగవతి యంచుం బోల్పఁగా నర్హమై.6



                 §§§ సౌధవర్ణనము §§§

ఉ. నీలపుఱాలమేడలకు నిచ్చలపుంబటికంపుమెట్టులం

    బోలు మెఱుంగుగోపురపుమొత్తపువాకిటికీలుజాళువా

    మేలిపసిండిబొమ్మచనుమిట్టలకుం దెలిచల్వపైఠిణీ

    చేలచెఱంగులై యచటఁ జెల్వగు వేలుపుటేటిపెందెరల్.
7 



సీ. కేళిసరఃపద్మపాళీవిహారియై కాంచు సుగంధంబు గంధవహుఁడు

    లీలాద్రివన్యామహైరావళుల్ డాసి గ్రహియించు విరులచాల్ గగనలక్ష్మి

    నూతనాంశుకరత్నకేతనాంశుకయుక్తిఁ బ్రాపించుఁ జిత్రాంబరములు హేళి

    గణనీయవివిధతోరణనికాయము లాని మొనయు ముత్తెపుఁబేరు లనిమిషనది

తే. నర్మహర్మ్యాంతరస్త్రైణనవ్యగాన, కౌశలీద్రవమాణాబ్జకాంతవారి

    పుషితచాతక మైనయప్పురవరమునఁ, జతురలంకారవితతు లాశ్రితుల కరుదె.

మ. జను లెల్లప్పుడుఁ దోయదానమునఁ జంచత్తాళవృంతానిలం

    బునఁ బాంథవ్రజ మొందుదప్పియు శ్రమంబున్ మాన్పఁ బ్రోల్లచ్చియున్

    వనితాగానరసద్రవచ్ఛశిమణీవార్ధారచేఁ జాతకా

    వనముం జేసి ధ్వజాశుగాప్తి నడఁచున్ వైమానికశ్రాంతియున్.
9 



చ. ఘనజఘనస్తనద్వతయగౌరవముల్ ధరియించి యాకసం

    బునఁ జరియింపలేక తమముందట నందముఁ జెందుజాళువా

    మినుకుఁబసిండిమేలిపనిమెచ్చులమేడలు సూచి పోలి వ్రా

    లినయమరీశిరోమణులలీలఁజెలంగుదు రింతు లప్పురిన్.

మ. త్రిదివోద్యానము డాయుమాడువులపైఁ గ్రీడించు పూఁబోండ్లకున్

     ద్రిదశస్త్రీలు వయస్యలై సవినయోక్తిం జూడుఁ డారంభయి

     ల్లదె యాచెంగటిదే తిలోత్తమనికాయ్యం బూర్వశీమందిరం

     బిదె యంచున్ వివరించి చూపుదురు వా రింపొంది వీక్షింపఁగన్.

మ. విధుకాంతోజ్జ్వలసౌధవీథికల ఠీవిన్ దంపతుల్ గూడి యి

     క్షుధనుఃకేళికిఁ జొక్కి కూర్చుటయు నచ్చో వేకువన్ వందిమా

     గధసంఘాతముపోల్కి మేల్కొలుపు నుత్కంఠార్భటిన్ నాకలో

     కధునీహాటకపద్మఝాటచరచక్రక్రౌంచచక్రాంగముల్.

చ.  ఘనతరరత్నసంఘటితకాంచనసౌధము లప్పురంబునం

     దనరఁగఁ జూచి భాస్కరుఁడు దైవతశైలము వీనితోడ జో

    డనఁగఁ దగుం బరాశుగహతాంచితశృంగము గాక యున్నచో

		 ఈ పేజీలో చివరి మార్పు 11 జనవరి 2021న 13:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

